
				এই পাতাটির মুদ্রণ সংশোধন করা প্রয়োজন। 
সাধন । هو
টামিয় লয়। কোন দিকে খাদ্য দ্রব্যের স্পর্শ অনুভব করিলে সে দিকে সমস্ত শরীর লইয়া যায় এবং খাদ্যকে নিজ শরীর দ্বারা ঘেরিয়া ফেলিয়া তাহার সার শোষণ করিয়া আত্মসাৎ করে } এই জাতীয় নানাবিধ গঠনের অসংখ্য জীব আছে । উহার নিতান্তই ক্ষুদ্র—এক ইঞ্চি স্থানে ৪৫ লক্ষ অনায়াসে ধরে। ইহার অপরিণত অবস্থায় বায়ু পূর্ণ করিয়া ভাসিতে থাকে। প্রতি নিশ্বাসে আমরা যে কত টানিয়া লই তাহার ঠিক নাই। জীবন ধারণের উপযুক্ত স্থানে আসিয়া পড়িলে এত শীঘ্র উহাদের পরি৭তি ও বংশ বৃদ্ধি হইতে থাকে যে দেখিতে দেখিতে সে স্থান ছাইয় ফেলে। সকলেই জানেন এক পাত্র জলে কিছু ভিজাইয়। রাখিলে শীঘ্রই সে জল নষ্ট হইয়া যায়—এই জীবগুলির প্রফুভাবই তাছার কারণ । ইহার না থাকিলে কোন জিনিষ পচিয়। ষাইত না । মৃতদেহ সমান অবস্থায় চিরদিন থাকিত। আমরা যেখানে মৃত্যুর হাত দেখি সেখানে আসলে জীবন কাৰ্য্য করি. তেছে। এই জীবাণুরাই বাতাসে ভাসিয়া আসিয়া মৃতদেহে বসতি করিয়া তাহার কতক অংশ ভক্ষণ করিয়া তাহীকে নষ্ট করিয়া ফেলে। আজকাল অার এক মত প্রচলিত হইতেছে ষে, ইহারাই আমাদের সকল প্রকার রোগের কারণ। শরীরের সবল সুস্থ অবস্থায় ইহারা তাহাতে তিষ্ঠিতে পারে ন৷ কিন্তু কোন অত্যাচারে দুৰ্ব্বল হইয়া পড়িলেই ইহার শরীর জুড়িয়। রোগ নামক বিকৃত অবস্থা ঘটায় । এক এক জাতীয় জীব এক এক বিশেষ রোগের কারণ।
এই ক্ষুদ্র অথচ ভয়ানক জাতিকে বাদ দিলে অবশিষ্ট জীবকে দুই ভাগ করা যায়-উদ্ভিদ এবং জন্তু। দুয়ের মধ্যে প্রধান

	        এই পাতাটি অন্য কোনো ভাষায় উপলব্ধ নয়।

